
Lokib ge ǃauga ǁîb ǀhōsan ǀkha ǀhurus
xa a ǃgâibahe.



ǀHurutoab kas khaoǃgâb ge Lokiba ǀurisase oms tawa ra 
oahā. ǁÎb mamas Lilys ge Lokib nî ǁāsen ǃkhaoisa ra ǂhâba. 
Lokib ge kāǃgâ tsî ra mî: “Mamase, tita ge kaise tsau hâ. 
ǁAri ta ge nî ǁāsen.”



Lokib ge ǁîb ra ǁāsen ti ra ǁhapo.ǁÎb dab ǃnâ hâ hîas ge 
ǂganamxūsa ra ǁkhowa-amsen. ǁGam-i ra ǂoa khamib ge 
paib ǃnā-u Lokiba drains ǃnâ ra ǂgaeǁnâ!



Sao ra tsēb ge Lokiba ǁāsen tamase ra skolǃgû. Skoli ge 
ǂoa ob ge oms ǁga oa tsîb ǁîb mamasa ǂûdīs ǀkha gere 
hui. “Ae titse, Loki, sa saranats ge ǂû-i ǀkha go ǀuriǀuri!” ǁÎb 
mamas ge ra ǀomǁnâtsâ, xaweb ge noxopa a ǀurisa. ǂÛtoas 
khaoǃgâs ge Mama Lilysa ra mî: “ǀKhī re Loki, îm sī ǁāsen” 
ob ge Lokiba “Hî-i Mamase, nēsis ose toxopa. Kkaise ta ge 
ǁâ hâ tsî ta ge nesi ǁāsen ǁoa” ti ra ǃeream.



Lokib ge ǁom sī ob ge ǁāsenni ra ti ra ǁhapo. ǁGam-i ge 
ǀûitsigu ǃnâ ǀkharaǀkharasen tsî hoaraga soros ai ge nâ bi!



ǁGoagab ge Lokiba ge skolǃgû. Nētsēsan ge ǀgôana ǃgubis 
ǃnâ îǂnubis ǃâ-i ase ra verf. Lokib ge oms tawa verfxa saran 
ǀkha ge oasī. Mama Lilys ge Lokib nî ǁāsen tsî sarana ǁā 
ǃkhaisa gere ǂhâba, xaweb ge Lokiba ge mî: “ǁGauǃnâ-aos 
ge a da sarana ǁnān ase ǀgui ūhâ, nēs ge îǂnubisa xuige ti 
go mî.”



Lokib ge ǁgoe sī tsîb ge ǁom o ǁgamǁnās ǃnakab mâ ti ra 
ǁhapo. ǁGam-i dâu ra-i di ǀōb ge kaise a ǃgari, tsî i ge ǁgam-e 
ǁîb ǂgaera ǃnâ ra ǂgâ. ǁÎb ge ǀgui xū-i tsîna ǁnâu tama hâ 
tsîb ge ra ǃao.



Lokib ge ǁîb dadab Lionela ǃhanab ǃnâ ra hui. ǁÎb ge tamati 
ǃkhomna ǃhana tsî haina ra ǂnâ. ǁÎb ǀurixa ǀgausas Mama 
Lilysa mû tsî ra mî: “Loki, tare-ets go dī? Tarexats nēti 
ǀurixa?” Ob ge Lokiba “Tita tsî Dadab hâkhom ge tamatina 
goro ǃhana” ti ge ǃeream. Mama Lilys ge “O, kaisets ge ǃgâse 
go dī! Nēsisa ge go ǁāsens ǁaexa” ti ge mî. Ob ge Lokiba ge 



ǃeream: “Mamase, ega ta ge nî ǁāsen. Nēsisa ta ge kaise 
ǃâsa, Dadab ǀkha ǃhanab ǃnâ sîsens xa. Aibe da ǂû ǁkhā? 
Mama Lilys ge ge ǁnâuǃā tsîn ge ge ǂû. ǂÛtoan ge khaoǃgâb 
ge Lokiba ǃhaese ǁîb ǁgoeǃnâǃnā-ms ǁga duni, ǃhaese kharob 
ǃnâ ǂgâ tsî ge ǁom.



Lokib ge ǁāsenni ra ti ge ǁhapo. ǁGam-i ge ǀgamsa suro-i ǃnâ 
ge ǀkharaǀkharasen!



Mama Lilys ge Dada Lionela ge dî: “Tare-i ǃaromab Lokiba 
ǁāsen ǂgao tama hâ? “ǀŪ ta a ” tib ge Dada Lionela ge 
ǃeream. 



“Tita ge ǀapesa ūhâ!” ǁÎb ge ǀhuru ǂnararos hîab ge ǀgôab 
ge io ǀhuru-ūsa go ǂâihō. Dada Lioneli ge boksidi ǃnā sī nē 
ǀhuru ǂnararosa sī ge ôa. 



Mama Lilys tsî Dada Lionel hâra ge ǁkhoreǁhares ǁāsensa 
Lokiba ge aiǂhomiba. ǁÎra ge ǁāsenǃnâǃoresa ǂoposa ǁgam-e 
ǂnâǃnâ tsî ǃgâise ra ham sē-e dīǃnâ tsî ǀhuru ǂnabusa ge 
ǂgā. ǁÎra ge Lokiba tsā-ub nî breldi tsîna ge ǁamaba.





Lokib ge ǁāsenǃores tsî ǀhuru ǂnararos tsî ǂoposa ǁgam-e 
tsânana o di ge ǁîb di tsū ǁhapodi tsî ǃaob tsîna ge bē. 

ǁÎb ge ǁāsenǃoreb ǃnâ ǂgâ tsî gaxu ǁaeba ǀhuru ǂnararos 
ǀkha ge ǀhuru. Mama Lilys tsî Dada Lionel hâra Lokib ǀkha 
amsa gere ǁnae ǁîb ra ǁāsense. 

ǁĀsenǃoreba xub ge ǂoaxa ob ge Lokiba kaise ǃgâise gere 
tsâ, ǃanub a ǃkhais xa. 

Tsîb ge ǁîba ǁgûs Lilysa “Mâ tsēs hoasa ta ge ge ǁāsen tsî 
ǃanuse nî hâ” ti ge mîba.

